
〈簿之司。分掌人間生死善惡之録。近為六天鬼神侵奪以居暴珍。生靈枉罹灾害。人鬼無别晝夜不分。深可哀憫。子可為吾攝邪歸正。復興靈化。以〉

〈福萬民。吾以子名在丹録。位列眞人。故以相委耳乃命三五功曹。開紫陽南宫。玉宸正一内殿出盟威秘籙二十四階。以授於我。復為崑崙閬風之〉

〈逰傳諸妙経我以夙慶親承道訓抗志勤行夙夜匪懈。遂能攝禦萬神。降伏魔魅大殱厥類。蕩滌鬼區。晝夜既分。人鬼乃别。復取化治。以為福庭。降〉

〈二十八宿正炁以通治中流傳秘籙以教後學。世間男女。夙名有善。得參者。依按修行皆可以感徹矣功滿之日三官保舉刻書玉名。尸解變遷〉

〈位登真人。七祖父母超升福堂。軽慢靈文風刀考身志學之士宜勉之焉。〉

〈正一盟威合同鐶劵〉

